
Wat is die Nature’s 
Valley Trust (NVT) 

 

In 2000 het ‘n groep 
Nature’s Valley fami-
lies ‘n gemeenskap 
beweging geloots om 
by te dra tot die 
bewaring van 
Nature’s Valley en 
die omliggende 
omgewing.  Die NVT 
is vasbeslote om die 
relatiewe natuurlike 
stand van die area in 
tak te hou.  
 

 
 

Missie van die NVT 
 
“Om die langtermyn 
omgewings integriteit 
van Nature’s Valley 
en die omliggende 
omgewing in stand 
the hou deur proaktief 
betrokke te raak in 
sake wat impak maak 
op die toekoms van 
die area ". 

Noudat die Tuinroete Nasionale Park op 6 Maart deur die minister van 
omgewingsake en toerisme, Marthinus van Schalkwyk, amptelik tot 

nasionale park verklaar is en in die Staatskoerant as sodanig 
geproklameer is, is ons besonder geëerd dat Mvusy Songelwa, Algemene 
Bestuurder van die Tuinroete Nasionale Park, die redaksionele artikel in 

hierdie uitgawe behartig het.		

Na meer as drie jaar, is die Tuinroete Nasionale Park (TRNP) 
uiteindelik op 6 Maart vanjaar deur die minister van 
omgewingsake en toerisme, Marthinus van Schalkwyk 
amptelik tot nasionale park verklaar. 
 

Hiermee het SANParke nog ’n mylpaal behaal. Die 
bewaringsgebiede wat by die nuwe nasionale park ingesluit 
is, sluit van die mees ongerepte gebiede ter wêreld in en sluit 
die  Tsitsikamma en Wildernis Nasionale Parke, asook 
inheemse bos en opvangsgebiede in die berge in. Uiteraard 
bring die stigting van die nuwe Park bykomende 
verantwoordelikheid mee en gaan dit besondere uitdagings 
stel, juis vanweë die uitsonderlike ongekonsolideerde uitleg 
van die Park waarvan die ekologiese grense oor staatsgrond, 
private grond en munisipale grond strek. 
 
Die Tuinroete Nasionale Park sal ’n totaal van 121 000 
hektaar beslaan, wat dit een van die grootse 
bewaringsgebiede in die land maak. Gebiede wat pas 
geproklameer is, beslaan omtrent 52 500 hektaar, terwyl die 
bestaande Wildernis en Tsitsikamma Nasionale Parke 68 500 
hektaar beslaan. Laasgenoemde Parke sal hul eie identiteit 
behou, maar sal as seksies, die  Tsitsikamma- en Wildernis-
seksies van die TRNP bekend staan. 
 
Die TRNP strek oor twee provinsies, naamlik die Oos- en die 
Wes-Kaap, oor twee distriksmunisipaliteite, naamlik Eden en 
Cacadu en vier plaaslike owerhede, naamlik George, Knysna, 
Bitou and Koukamma.  

Nature’s Valley se Fynbosreservaat:  Met die 
rehabilitasie en bestuur van die fynbosreservaat word 
gepoog om ’n verteenwoordigende stukkie van die 
eiesoortige duinefynbosgemeenskap te bewaar.  Die 
reservaat dien ook as opelugklaskamer vir die Trust se 
Omgewingsopvoedingsprogram en speel ’n 
deurslaggewende rol in die hervestiging van die 
bedreigde Brenton Bloutjie. 
 
In die lig daarvan dat heelwat van die bestaande 
kennigsgewingborde deur die son en  weer beskadig is, 
is daar besluit om al die bestaande inligtingsborde op 

die Fynbosreservaat, sowel as in die Phyl Martin-Park 
gedurende April te laat herdruk en te vervang.   
 
Ons het ook planne vir bykomende inligtingsborde, 
wat bv inligting sal verstrek oor hoe om tussen 
sommige blomplante wat baie naverwant is, te 
onderskei, terwyl ook beplan word om die bestaande 
kennisgewingborde by te werk of te vervang as die 
nuwe kennisgewingborde eers voltooi is. Ons het ook 
daaraan begin werk om ’n kaart van die reservaat 
waarop die kleiner voetpaadjies, wat nie aldag 
duidelik sigbaar is nie, aangedui word, op te stel.  

Gesamentlike bestuur gaan dus die sleutel wees vir die suksesvolle bedryf van die nuwe Park, vandaar die benaming 
“bewaring sonder grense”. Wat die Park veral uniek maak, is dat die administratiewe en ekologiese grense aansienlik 
varieer. Daar is ten minste 1 004 private grondeienaars op die Park se drumpel en vennootskappe waarby ’n wye 
verskeidenheid belanghebbendes betrokke is, gaan die deurslag gee vir suksesvolle bewaringsbestuur.  
 
Geen bykomende grensdrade gaan opgerig word nie en in die nabye toekoms gaan sake verloop soos wat voorheen die 
geval was.  Die proklamasie hou veral voordele in op SANParke se bestuursvlak met dié dat dit nou moontlik sal wees 
om hulpbronne en bestuurservaring te deel dit voorsiening maak vir die integrasie van huidige bestuurseenhede wat 
skaalbesparings sal  bewerkstellig. 
  
Met die vestiging van die TRNP sal dit ook moontlik wees om belangrike bewaringsprogramme, soos byvoorbeeld 
brandbestuur en die uitroeiing van indringers op ’n streeksgrondslag te implementeer en dit sal die konsolidasie van 
grond moontlik maak. Die Parkbestuur sal ook baat by die potensiaal vir geïntegreerde landskapsbestuur, wat op sy 
beurt tot verhoogde beskerming van belangrike ekosisteme sal lei. 
  
Dit is duidelik dat rentmeesterprogramme ’n belangrike rol gaan speel  in die vooruitgang van die Park.  Dit sal 
moeilik wees om die gebiede doeltreffend te bestuur sonder dat belanghebbendes nie by die proses ingekoop het nie 
en daarom word voorsiening gemaak vir opsies vir formele kontraktuele sowel as informele rentmeesterprogramme.  
Vanweë kapasiteitsprobleme maak SANParke tans slegs van laasgenoemde gebruik, waarvolgens grondeienaars op 
informele basis betrek word.  Hulp en advies word aan grondeienaars verleen wat ingewillig het om aandag te gee aan 
kwessies soos brandbestuur, die uitroeiing van indringers en die toepassing van landboumetodes wat 
omgewingsvriendelik is. 
 
SANParke is tans op nasionale basis besig om ’n strategie te finaliseer vir gebiede wat net buite die grense van 
reservate val.  Die strategie sal uiteindelik ’n wyer spektrum opsies aan grondeienaars bied. 
   
Huidige programme hier plaaslik fokus op spesifieke areas of korridors wat die Westelike Knysna-Kop, die 
Harkerville-Robberg kuskorridor en die Touw-, Hoogekraal-, Karatara- en Knysnarivier-korridors insluit. SANParke 
het reeds uitvoerige karteringswerk van die areas onderneem en is besig om hom op spesifieke prioriteitsgebiede toe te 
spits met spesifieke fokus op daardie gedeeltes van eiendomme wat nog ongerep is. 
 
SANParke het ook op nasionale vlak die nuwe TRNP as een van die kritieke fokusgebiede in die land geïdentifiseer.  
Die gebied huisves die grootste aaneenlopende strook inheemse bos in die land, wat oor ongeveer 60 500 hektaar 
strek.  Die Park se akwatiese stelsels, die Knysnameer en die Wildernis-meergebied word op grond van hul 
bewaringswaarde onderskeidelik in die eerste en sesde posisies in die land aangeslaan. Die fynbos val onder die 
Kaapse blomryk wat ’n verklaarde globale diversiteitsbrandpunt is. 
 
Om hierdie unieke kombinasie van diverse biome met ’n sterk toerisme- en ontwikkelingsinslag na behore te bestuur, 
gaan een van SANParke se grootste uitdagings wees.  Die slagspreuk ‘bewaring sonder grense’ moet ’n lewenswyse 
word, nie net van groot belanghebbende rolspelers nie, maar ook van alle inwoners wat in gebiede om die Park bly.  
 
Bewaring moet ’n gesamentlike poging wees van almal wat in die landskap leef en kan nie net die 
verantwoordelikheid van bewaringsinstansies wees nie.  
 
Mvusy Songelwa 
Algemene Bestuurder van die Tuinroete Nasionale Park  
 



 

 
 
 
 
 
 
 
 
 
 
 
 
 
 
 
 
 
 
 
 
   
 
 
 

 
 
 

 
 
 

 
 
 
 
 
 
 
 

Vennootskappe:  Kaap Natuur, die Green Trust en die 
WWF-SA, die Tony & Lisette Lewis-Stigting, Dave 
Edge (Brenton Bloutjie-Trust), Professor Roy Lubke 
(Rhodes Universiteit), die Bitou-Munisipaliteit, Suid-
Afrikaanse Nasionale Parke, Willing Workers in South 
Africa, Mark Read (Voorsitter  – WWF). 
 

�  Navorsingsprojek aangaande die makro-
gewerweldes in die riviere van die Tsitsikamma:  
Hierdie uiters opwindende projek volg op die 
ontdekking van 16 nuwe akwatiese insekspesies tussen 
2000 – 2004 in die Soutrivier.  Die doel van die projek, 
wat in drie fases onderneem word, is eerstens om ’n 
ondersoek te doen na die 11 riviere in die Tsitsikamma-
streek ten einde hul bewaringsbelang op grond van die 
insekspesies wat daar voorkom, in volgorde van 
prioriteit te bepaal.  Die tweede fase van die studie sal 
hom bepaal by die omgewingsbehoeftes van insekte 
wat by dié riviere voorkom wat tydens die eerste fase as 
riviere van hoë prioriteit geïdentifiseer is. Die derde 
fase sal daarop fokus om doeltreffende bewaring en 
verstandige bestuur te bewerkstellig van daardie riviere 
waaraan ’n hoë prioriteit op grond van die inligting wat 
gedurende die voorafgaande navorsing ingewin is, 
toegeken is. 
 

Die vierde en finale veldopnames is gedurende 
Februarie 2009 gedoen.  Die inwinning van monsters 
het goed verloop, ten spyte van ’n geringe terugslag toe 
een van ons voertuie se sleutels in die Stormsrivier 
beland het!  Soos wat voorspel is, was die insekte baie 
volop in die hoogsomer en het die tydperk ’n veel 
groter diversiteit aan vlieënde volwasse insekte as die 
voorafgaandes opgelewer, en dít ten spyte van die uiters 
droë toestande wat geheers het en wat tot gevolg gehad 
het dat van die riviere opgedroog het. 
 

Die uiteenlopendheid van toestande vanaf die begin van 
die studie (in Januarie 2008 net na ’n groot vloed) tot 
die laaste ondersoek (wat in droogte toestande gedoen 
is) kon nie vooraf voorsien word nie en dit sal 
interessant wees om te sien watter uitwerking dit op die 
bevindings gaan hê. Al die riviere in hierdie streek 
word erg deur natuurgebeurtenisse geraak en dit wil 
voorkom asof dit ’n groter impak as seisoenale 
verandering op die makro-gewerweldes en ander 
lewensvorme het.  ’n Interessante kwessie wat geopper 
is, is dat die bevindings van die finale veldekskursie ’n 
goeie aanduiding kan bied van wat sal gebeur as riviere 
sou opdroog vanweë verhoogde wateronttrekking 
daaruit.  Enige onttrekking van water uit ’n rivier, 
vererger die impak van droogte drasties. 
 

’n Bykomende ondersoek sal gedurende April in die 
bolope van die riviere waarop hierdie studie fokus, 
gedoen word.  Alhoewel dit bykomende sortering en 
identifikasie meebring, behoort hierdie ondersoek 
belangrike verskille in diversiteit en endemisme aan die 
lig te bring wat nie tydens die gewone opnames na vore 
sou kom nie. 
 

Die navorsers meen dat dit hulle ten minste 20 weke 
gaan neem om al die monsters wat tydens die studie 
ingewin is, te analiseer.  Die algemene patroon wat na 

vore kom, is dat monsters deur ’n paar spesies 
oorheers word, wat beteken dat die navorsers baie 
deeglik deur elke monster moet sif om by die skaars 
en unieke spesies uit te kom. ’n Fotografiese register 
van die diagnostiese kenmerke van die onderskeie 
spesies is saamgestel en as ’n nuwe spesie 
geïdentifiseer is, word dit telkens gekatalogiseer.  
 

’n Voorlopige verslag oor die bevindings sal in 
Augustus beskikbaar wees, terwyl die finale verslag in 
Januarie 2010 afgehandel sal wees.  Daar sal egter in 
die tussentyd ook reeds begin word met die 
beplanning van die tweede fase van die projek en  
befondsingsaansoeke sal voorberei en voorgelê word. 
Sodoende alles gereed wees om die tweede fase vroeg 
in 2010 te kan onderneem. 
 

Vennootskappe:  Dr. Ferdy de Moor (Albanië-
Museum), Prof. Michael Samways (Universiteit van 
Stellenbosch), die Tafelbergfonds, SANParke, die 
departement van waterwese en bosbou, Dana Grobler 
(C.A.P.E. Ekologiese reservaatimplementering), 
Bitou-munisipaliteit, die Eden Distriksmunisipaliteit 
en die Tuinroete-inisiatief. 
 

�  Omgewingsopvoeding (OO):  Die daarstelling van 
die NVT se OO-program het voortgespruit uit die 
erkende behoefte om ’n uitreikprogram met naburige 
gemeenskappe in en om Nature’s Valley te ontwikkel.  
Die doel is om ’n permanente 
omgewingsbewustheids- en opvoedkundige program 
in Nature’s Valley aan te bied. waardeur ’n 
volhoubare leefwyse onder die gemeenskappe 
bevorder word.  Deur die NV-omgewing te benut, is 
nege opelugklaskamers met die nodige hulpbronne 
wat daarmee gepaard gaan en wat by die Nasionale 
Kurrikulum inskakel, vir die program ontwikkel. 
 

Nagenoeg 500 leerders vanuit skole in die omgewing 
het oor ’n tydperk van 5 weke in Februarie en Maart 
vanjaar die geleentheid gehad om Nature’s Valley en 
omgewing as deel van SANParke se Kids in Parks-
program beter te leer ken.  
 

Kampe van twee en ’n half dae elk is gehou en het aan 
die leerders ’n wye verskeidenheid leerervarings 
gebied. Hulle is op die eerste dag in twee groepe 
verdeel wat dan beurte geneem het om meer te wete te 
kom omtrent die vier habitats wat in Nature’s Valley 
aangetref word: die bos, wat naby die kampterrein 
geleë is, die rivier en Grootriviermonding, die fynbos 
in die Fynbosreservaat en die tussengetypoele by Blue 
Rocks.  Die oggend van die tweede dag het hulle by 
Monkeyland deurgebring, waarna hulle ’n keuse 
gehad het om óf die Grootrivier-voetslaanroete óf die 
Soutrivier-roete te stap, waarna die middag afgesluit is 
met die immer gewilde skattejag in die Phyl Martin-
Park.  Saans was daar tyd vir pret en vermaak en het 
leerders ook die geleentheid gehad om met toneelspel 
uit te beeld wat hulle gedurende die dag geleer het. 
 

Die kampe, wat deur Pick & Pay geborg is, is deur 
Richmond Gewers en Martha Setshwaelo van die 
Tsitsikamma Nasionale Park se Departement People 
and Conservation aangebied.  Hulle is deur die NVT, 

 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

die Tsitsikamma Ekogidse en diploma-studente wat hul 
praktiese jaar by SANParke doen, asook 
natuurbewaarders bygestaan. 
 

Die Graad 8 leerders van The Crags Primary sal aan 
vanjaar se Adopt-a-Beach program, wat tydens die 
tweede en derde termyn aangebied word, deelneem. 
Die program sal met die gebruiklike jaarlikse kamp in 
Oktober afgesluit word. 
 

’n Eko-klub is by The Crags Primary gestig en ons is 
verheug dat die Eden Distriksmunisipaliteit se Adopt-
a-River-span  ingestem het om die eko-klub te help 
om hulle eie Adopt-a-river projek in die Soutrivier aan 
te pak.  
 

Die Adopt-a-River projek het ontwikkel uit die 
departement van waterwese en bosbou se Gesonde 
Riviere-program waardeur Suid-Afrika se rivierstelsels 
se welstand bepaal en gemoniteer word.  Die Adopt-a-
river-program het ten doel om onderwysers en leerders 
omtrent riviere en die welstand daarvan in te lig en met 
die nodige vaardighede, begrip en passie toe te rus om 
die ekologiese welstand van nabygeleë rivierstelsels te 
moniteer.  Die oorkoepelende doel is egter heelwat 
breër en dit is om by leerders (en deur hulle by die 
gemeenskap) begrip te kweek vir die belang van water 
en die dringende behoefte om water te bewaar en op 
volhoubare wyse te verbruik.  Die projek se 
uiteindelike doel is om die toekomstige beskikbaarheid 
van veilige drinkwater vir almal te verseker. 

Vergroening van Kurland Village ’n 
Boomplantinisiatief word in samewerking met 
WWISA (Willing Workers In South Africa), die 
departement van waterwese en bosbou en die Bitou-
munisipaliteit beplan. Die 2009-inisiatief sal in twee 
fases aangepak word, met ’n inheemse 
boomplantveldtog in Junie en die aanplanting van 
vrugtebome in September. 
 

Die eerste fase sal fokus op die Buffelstroom wat deur 
die nedersetting loop. Dit sal ’n opruimingsaksie 
behels waarna die gebied met bome beplant sal word. 
Die uiteindelike doel is om ’n park hier vir die 
gemeenskap vestig.  Ander plekke wat ook  by die 
eerste fase sal baat, sluit die gemeenskapsentrum, 
kliniek, sportgronde en crèche in. 
 

Die doel van die tweede fase is om ’n vrugteboom aan 
elke eiendom in Kurland Village te verskaf.  Dit sal 
met verloop van tyd ’n dubbeldoel dien deurdat dit ’n 
bydrae sal lewer tot die vergroening van die 
nedersetting enersyds, en andersyds ’n voedselbron 
vir die inwoners sal bied. 
 

Vennootskappe: SANParke, WWISA, CoastCare, die 
departement van omgewingsake en toerisme, die 
departement van waterwese en bosbou;  die Wildlife 
& Environment Society of South Africa, WWF-SA, 
die Tony & Lisette Lewis-Stigting, Project Aware, 
Eko-skole, die ORCA-stigting, die Eden-
distriksmunisipaliteit, die Bitou-munisipaliteit. 

Die diversiteit van die Grootrivier se waterjuffers en naaldekokers    
deur John P. Simaika, Stellenbosch University 

 

Naaldekokers en waterjuffers (Insecta: Odonata) kan met reg beskryf word as die voëls van die insekwêreld. Miskien 
behoort die metafoor uitgebrei te word om ook vlinders, wat reeds vir eeue lank die mens se verbeelding aangryp en deel 
geword het van versamelaars se uitstallings, in te sluit. Naaldekokers (met inbegrip van waterjuffers) is wêreldwyd net so 
gewild as vlinders en voëls. Ook in Suid-Afrika is verskeie gidse oor naaldekokers beskikbaar, soos onder andere dié 
deur W. Tarboton en M. Tarboton (2002, 2005: ’n Veldgids van die naaldekokers van Suid-Afrika, wat deur die outeurs 
uitgegee is), wat tans uit druk is en die meer onlangse veldgids deur M.J. Samways (2008:  Dragonflies and damselflies 
of South Africa. Pensoft, Sofia, Bulgarye). 

 

 
 

‘n SANParke wagter soek gedurende lente langs die Groot Rivier vir naaldekokers  
Foto Kopiereg ©: John P. Simaika. 

Met dié dat Nature’s Valley en die 
Tsitsikamma-gebied geleë is in die Kaap, 
wat die tuiste van talle naaldekokerspesies 
is, nie alleen van algemene spesies nie, 
maar ook van die skaarser spesies, bied dit 
’n unieke geleentheid om die insekte van 
nader te leer ken.  Stappers in Nature’s 
Valley staan ’n goeie kans om naaldekokers 
teë te kom as hulle vanaf die NVT se 
kantoor na die brug oor die Grootrivier 
langs die De Vasselot-seksie van die 
Tsitsikamma Nasionale Park se kant toe 
stap. Dit bied ’n wye oop habitat wat vir die 
grootste deel deur digte woud begrens 
word, terwyl riete en grasbedekte 
vloedvlaktes plek-plek voorkom. Uit die 14 
spesies wat al by die Grootrivier aangeteken 
is, is bykans die helfte endemies in Suid-
Afrika en onder hulle is daar vier spesies 
wat tot die Suid-Kaap beperk is. 



 

 

 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 

Die Goudstertjie (Allocnemis leucosticta) en die 
Spruitjieventer (Aeshna minuscula) wat hier 
aangetref word, tel onder die spesies wat 
wydverspreid voorkom. Dit is uitsonderlik om 
nie  een of meer Spruitjieventers by ’n stroom 
aan te tref nie.  Die Goudstertjie is ’n 
skaduliewende spesie wat dus meer dikwels in 
beboste habitats aangetref sal word.  Dit is selfs 
moontlik om Goudstertjies op ’n 
boswandelroete teë te kom. Hulle word maklik 
aan hul wit pterostigmas (wit vlerkkol) op die 
buitevlerk en helder oranje abdominale punte 
geëien.  In die geval van jong mannetjies en 
ongepaarde wyfies is die punte egter steeds wit. 
 

Die Blanketselgesie (Pseudagrion hageni 
hageni) is ’n klein waterjuffer met ’n 
helderoranje gesig en oë.  Die gesie word langs 
die beboste oewers van die Groot Rivier 
aangetref. 
 

 
 

Goudsterkie (Allocnemis leucosticta). Foto Kopiereg ©: John P. Simaika. 
 

 
 

Blanketselgesie (Pseudagrion hageni hageni). Foto Kopiereg ©: John P. Simaika. 

Die endemiese spesies wat tot die streek 
beperk is, sluit Bleekmalagiete (Chlorolestes 
umbratus), Koninginmalagiete 
(Ecchlorolestes nylephtha), 
Roetswartdraadstertjies (Elattoneura 
frenulata) en Kaapse Gesies (Pseudagrion 
furcigerum) in.  Kaapse Gesies en 
Roetswartdraadsterretjies word in die 
watergras, grasse en riete langs die oewer en 
in die omliggende plantegroei aangetref. Die 
Koninginmalagiet word soms in ’n sittende 
posisie op ligeenbedekte rotse aangetref, 
alhoewel dit meer gereeld op ’n takkie sal sit. 
Blanketmalagiete is vertonerig en volwasse 
mannetjies met hul kontrasterende bruin en 
wit vlerke en wit liggame is onmiskenbaar. 
 

Onder die spesies wat wydverspreid 
voorkom, word die valvlerkies die beste  hier 
verteenwoordig. Dit sluit in Rooinerfies 
(Trithemis   arteriosa),    Blou   valvlerkies  

 
 

Vrolike Valvlerkies (Trithemis stictica). Foto Kopiereg ©: John P. Simaika. 
 

(T. furva) en Vrolike Valvlerkies (T. 
stictica).  Tarboton en Tarboton (2002) 
meld dat Rooinerfies waarskynlik dié 
naaldekokerspesie is wat die algemeenste 
in Suid-Afrika aangetref word. Dit is 
inderdaad so dat hierdie uiters suksesvolle 
spesie selde nie by ’n rivier, stroom, dam 
of meer aangetref word nie. Rooinerfies 
kom regoor Afrika, asook in 
Mediterreense gebiede en in die Midde-
Ooste voor.  Swerwertjes, (Sympetrum 
fonscolombii), nog ’n rooikleurige 
naaldekokerspesie, word ook by die 
Grootrivier aangetref. Voorts kom die 
spesie ook in bogenoemde streke voor en 
word selfs in Asië en op die eilande in die 
Indiese Oseaan aangetref. Die 
Hemelstertjie (Ischnura senegalensis) is 
net so ’n wydverspreide spesie wat uiterste 
toestande, selfs besoedeling, goed verduur. 
Gewone Aljanders (Ceriagrion glabrum) 



 

Monitering van visvangsaktiwiteite in Nature’s Valley 
deur Kyle Smith, vebonde aan Wetenskaplike Dienste, SANParke 

 

    

 is helder oranje waterjuffers wat 
kenmerkend op riete, watergras of 
grasse sit. Die mannetjies is geneig 
om uiters territoriaal te wees. 
Laastens verdien ’n redelike groot, 
poeierblou spesie wat by die 
Grootrivier hou, vermelding, naamlik 
Juliase Skepper (Orthetrum julia 
capicola) wat aan dieselfde familie 
as die swerwertjies en valvlerkies 
behoort. Die ander spesies hou 
waarskynlik ook by die Grootrivier 
of doen andersins daar aan. 
 
Namate belangstelling in 
naaldekokers en waterjuffers 
toeneem en verdiep en onder 
natuurkenners en –liefhebbers 
versprei, sal die mens se begrip van 
hierdie wonderlike insekte ook 
toeneem. 
 

 
 

Juliase Skepper(Orthetrum julia capicola.) Foto Kopiereg ©: John P. Simaika. 

 
Hengelaars op die rotse op pad na die Sout Rivier. Foto 

Kopiereg ©: Kyle Smith. 
 

Vis! Ek’s mal oor vis! Ek geniet dit om vis te vang en dis 
heerlik om hulle dop te hou.  Ek hou van vis in my dieet en ek 
geniet dit veral om hulle te bestudeer.  Daarom ontstel stellings 
soos die volgende my: “Ten minste 70% van die wêreld se 
visbronne is óf uitgeput óf ten volle ontgin” (Verenigde Nasies 
se Omgewingsprogram) en een wat lui dat “koraalriwwe oor 
die afgelope 30 jaar met omtrent 30% afgeneem het” 
(Conservation International Frontlines Magazine, 2003).  Sulke 
tipe artikels is talryk en elkeen spreek ’n verskillende gehoor 
aan en belig ’n spesifieke hoek, maar die een ding wat duidelik 
na vore kom, is dat ons oseane in nood verkeer en dat die 
wêreld se visvoorraad aan die afneem is.   
  
Dit is ongelukkig so dat Suid-Afrika dit nie vrygespring het nie 
en in 2000 is ’n noodtoestand ten opsigte van tradisionele 
lynvissery verklaar nadat ’n evaluasie ’n dramatiese afname in 
die koers waarteen baie visspesies gevang word, aan die lig 
gebring het.   So byvoorbeeld het dit aan die lig gekom dat die 
vangskoers vir geelbek (Atractoscion aequidens), met 97% 
vergeleke met historiese vlakke gedaal het, terwyl die 
kabeljou- (Argyrosomus japonicas) bevolking op tussen 2 en 
7% van sy historiese vlakke geraam is (Griffiths, MH, 2000 – 
Long-term trends in catch and effort of commercial linefish off 
South Africa’s Cape Province: Snapshots of the 20th Century. 
South African Journal of Marine Science 22: 81 – 110).  
Hierdie noodtoestand hou implikasies vir beide ontspannings- 
en kommersiële visvangs in. In eersgenoemde geval is 
rekreasiegrootte en sakbeperkings hersien en ingeperk, terwyl 
die aantal lisensies wat vir kommersiële doeleindes uitgereik 
is, drasties verminder is.  Wanneer ’n mens egter probeer 
vasstel hoe dit met ontspanningshengel gesteld is, kom die 
behoefte aan langtermyn moniteringsprogramme om 
veranderings in die visserybedryf te dokumenteer en na behore 
te beoordeel, baie duidelik na vore. 
 



 

 
 
 
 
 
 
 

Gedurende 2003 en 2004 is navorsing oor lynvissery, met inbegrip van ontspanningshengelaars in Plettenbergbaai 
onderneem.  Die studie is deur Kelly King, ’n navorsingstudent onderneem en sy is deur Archibold van der Westhuizen 
bygestaan.  Miskien onthou u hulle nog. Alhoewel hierdie studie waardevolle data opgelewer het, was dit in wese slegs 
maar ’n flitsbeeld van plaaslike aktiwiteite wat slegs beperkte inligting omtrent langtermyn tendense kon bied. Deur 
nou van dieselfde metodes gebruik te maak, is  SANParke besig om moniteringsprogramme in die gebiede onder sy 
beheer, van stapel te stuur. Die De Vasselot-seksie van die Tsitsikamma Nasionale Park is ook hierby ingesluit.  Die 
projek word in fases aangepak. Die eerste fase behels ’n in diepte studie van alle aspekte rondom vissery, insluitend 
moontlike veranderings wat sedert Kelly se studie kon ingetree het.  Die studie sluit inligting omtrent die volgende in:  
 

- Die vissery-poging in die geheel gesien (geheelbeeld) – i.e. waar en wanneer hengel mense? 
 
 
 
 
 
 
 
 
 
 
 
 
 
 
 
 
 
 
 
 

Hopelik is dit duidelik dat hierdie navorsing inderdaad ’n wederkerige proses is wat nie alleen daarop gerig is om 
indirekte inligting omtrent die stand van die visbevolking in te win nie, maar ook om hengelaars se sienings oor wat aan 
die gebeur is, hoekom dit so is en wat daaromtrent gedoen behoort te word, te verkry. Dit is inderdaad ’n geleentheid 
om idees en inligting te deel. 
 

Tydens die tweede fase sal afgeskaal word aan die hoeveelheid inligting wat ingewin is en sal daar slegs op die vangste 
en die geheelbeeld gekonsentreer word. Die dae waarop steekproewe gehou sal word, sal toeneem namate die projek, 
wat aanvanklik deur die skrywer (’n wetenskaplike) bedryf is, deur die Parkbestuur behartig sal word. 
 

Deur die implementering van hierdie programme kan ons belangrike empiriese data inwin wat gebruik kan word om 
sekere tendense met betrekking tot hulpbronverbruik en visgetalle te identifiseer, terwyl hengelaars se persepsies en 
begrip, wat inderdaad van groot belang is, ook bepaal sal kan word.  Ek glo die projek is van groot waarde en sal 
relevante en belangrike inligting oplewer. Ek wil daarom reeds op hierdie stadium ’n beroep op hengelaars doen om 
betrokke te raak en diegene wat belangstel, word versoek om nou reeds hul eie vangs- en opbrengsdata aan te teken. 
 

’n Kaartstelsel vir plaaslike vangste word tans ontwerp en die kaartjies sal vanaf Mei by die NT-kantoor beskikbaar 
wees.  Al wat van die hengelaar verwag sal word, is om die datum van sy aktiwiteit, hoe lank daar gehengel is en die 
 
 
 
 
 
 
 
 
 
 
 
 
 
 

 
 

Nog hengelaars op die rotse op pad na die Sout Rivier.  Foto Kopiereg ©: Kyle Smith. 
 

- Totale vangsopbrengs – 
watter spesies word geteiken 
en gevang, hoeveel en welke 
groottes word gevang? 
-  Vangs-per-eenheid-
opbrengs – sal as indirekte 
indikator gebruik word om te 
behaal hoe volop die spesie 
is. 
- Basiese demografie – wie 
hengel en vir watter rede 
word gehengel? 
-Wat is die hengelaars se 
houding jeens en kennis van 
die beperkings op 
ontspanningshengel en wat is 
hul houding jeens die 
betrokke bestuursowerheid 
(nl SANParke)? 
 

 
 

‘n Weggewerpde Luiperd Kathaai (Poroderma pantherinum).  
Foto Kopiereg ©: Kyle Smith. 

 

vangste (spesies, aantal, groottes, indien 
moontlik) wat dit opgelewer het, daarop 
aan te dui.  
 

Ek sal die kaartjies maandeliks kom afhaal 
en die inligting sal gebruik word om die 
data wat tydens die vissery-opnames 
ingewin is, aan te vul.  Dit is belangrik om 
vir elke visvangpoging (of daar ’n vangs 
was al dan nie) ’n kaartjie te voltooi. Hoe 
meer mense die kaartjies voltooi, hoe 
akkurater sal ons raming van die vangs-
per-eenheid-poging en van die totale 
hoeveelheid vis gevang, wees.  
 

Onthou, dis JOU hulpbron. Laat ons saam 
daarna omsien! 

Die Nature’s Valley Stedelike Bewarea (NVSB) het in Maart vanjaar ’n vergadering van die forum van Outeniekwa-
bewareas, wat by die Crags gehou is, bygewoon. Die tema was “die monitering van wildlewe in jou bewarea”.  Dr. 
Bool Smuts van die Landmark Stigting en  Alexander Braczkowski, ’n tweedejaar student in Natuurbewaring van 
Saasveld het insiggewende praatjies gelewer.  Beide sprekers het in hulle praatjies aangedui dat alhoewel roofdiere 
soos luiperds en rooikatte in ons gebied voorkom, daar bitter weinig omtrent hul gewoontes en ekologie bekend is.  
Dr. Smuts het daarop gewys dat hierdie diere steeds voor die voet doodgemaak word, ten spyte daarvan dat daar jare 
lank al gevind word dat die vankantmaking van die roofdiere inderdaad meer probleme skep as wat dit die konflik 
tussen  mens en predator oplos.  Natalie Baker, wat Justine Sharples by KaapNatuur se seksie, Tuinroete 
Bewaringsdienste, opgevolg het, is ook by die forum verwelkom.  
 

Neem asseblief kennis dat lidmaatskap van die stedelike bewarea verniet is. 
 Al wat U nodig het om te doen om ‘n lid te word is om die vorm wat hier onder volg in te vul en af 

te gee of te pos aan die Nature’s Valley Trust kantoor. 
 

Nature’s Valley se Voetspoorprojek (VSP) 
deur Kim Kruyshaar 

 

Op Saterdag, 28 Maart het Suid-Afrikaners tussen 20:30 en 21:30 hul ligte as deel van EARTH HOUR afgeskakel en 
het so hul stem gevoeg by die wêreldwye petisie wat gerig word aan die Konferensie vir Klimaatsverandering wat 
later vanjaar in Kopenhagen gehou gaan word.  Volgens Eskom het Suid-Afrika ongeveer 400 megawatt tydens 
Aarduur bespaar. Dit beteken dat ’n totaal van 4,7 miljoen 60 W- gloeilampe toe nie gebrand het nie (om meer 
hieromtrent te wete te kom, besoek www.earthhour.org).  

 
Met hierdie kollektiewe stem wat vir die aarde uitgebring is, word beoog om druk op wêreldleiers te plaas om 
daadwerklike stappe te neem om iets omtrent klimaatsverandering te doen. Dit is ook ’n duidelike bewys daarvan dat 
openbare bewustheid oor die kwessie aan die toeneem is.  Om gemeenskappe en maatskappye sover te bring om van 
’n blote bewustheid tot aksie oor te gaan en daad by die woord te voeg, gaan egter meer van ons verg as om bloot ligte 
af te skakel en petisies aan regerings te stuur.  
 

Deurdat ons ons eie NV-koolstof-voetspoormeter in Januarie 2009 van stapel gestuur het, spoor die NVT en die 
Stedelike Bewarea die gemeenskap aan om ten diepste na te dink oor die manier waarop ons leef.  Tot op 
hede het slegs 30 NV-huishoudings hul KVM voltooi, wat nie voldoende is om ’n gemiddelde voetspoor vir NV 
te bereken of om ’n doelwit vir die afname van ons CO2-vrystelling daar te stel nie.  Ons doelwit is dat omtrent 25% 
(80 – 100) van die huishoudings in NV dit sal voltooi.  Indien u dit nog nie gedoen het nie, wil ons ’n beroep op u 
doen om u KVM te voltooi. Dit is beskikbaar by http://www.naturesvalleytrust.co.za/Assets/Image/conservancy/CC.xls).  U 
is ook welkom om met Kim by 0764548467 / kimchris@telkomsa.net in verbinding te tree indien u probleme met die 
voltooiing van die KVM ondervind of as u sekere voorbehoude omtrent die bekendmaking van huishoudelike inligting 
het. 
 

Tans beloop die koolstofvoetspoor van ’n gemiddelde middel- tot hoër inkomste- huishouding (2 volwassenes, 2 
kinders) 38 ton per jaar (9 ton per capita).  Projek 90 x 2030, ’n gesiene Suid-Afrikaanse NRO wat onder 
gemeenskappe werk, stel hom ten doel om gemeenskappe te help om hul huishoudelike koolstof-vrystelling teen die 
teen die jaar 2030 met 90% te sny.  As u meen dis ietwat oordrewe, gaan kyk gerus na die video-insetsel ‘Wake up, 

Freak out – then Get a Grip” op Youtube.  ’n Nuwe film oor klimaatsverandering, ‘The Age of Stupid’, is in Maart 
vanjaar in Brittanje vrygestel en sal hopelik later vanjaar in Suid-Afrika te sien wees. Wees gerus op die uitkyk vir die 
film. 
 
Die vorige generasie was nie ten volle bewus van die omgewingskoste verbonde aan ons verbruikersgedrewe ekonomie 
nie.  Dit gaan te laat wees vir die generasie van môre om ’n verskil te probeer maak.  Dit hang dus van ons af en 
ons sal stappe moet neem om die impak van klimaatsverandering te bekamp, nie dat ons veel tyd oor het 
nie. Ek kan identifiseer met die persoon wat gesê het dat ons vandag baie meer dinge, maar veel minder waardes het.  
In plaas daarvan dat ons ons verknies oor wat ons gaan verloor deur onnodige konsumpsie te laat vaar, behoort ons te 
kyk na dit wat ons kan wen wanneer ons ’n keuse ten gunste van ’n omgewingsvolhoubare leefwyse uitoefen.  Om mee 
te begin, sal ons kinders, net soos, ons aardkapitaal (earth capital) ter ondersteuning van hul intellektuele, kreatiewe en 
sosiale ontwikkeling erf.  Voordat temperatuurstyging daardie keerpunt bereik waar die aarde se klimaat so dramaties 
verander dat dit ons beskawing nie langer kan onderhou nie, behoort ons ons eie keerpunt te bereik waar ons ter wille 
van verandering tot aksie sal oorgaan.  Alhoewel dit na ’n uiters moeilike uitdaging lyk, is die menslike beskawing se 
toekoms op die spel.   

Indringerplantegroei in Nature’s Valley 
 

Aangesien Nature’s Valley so ingebed is in die De Vasselot-seksie van die omliggende  Tsitsikamma Nasionale Park, 
kan besluite of aksies wat in die Valley geneem word, ernstige nagevolge vir die Park inhou.  Iets wat tans ’n 
wesentlike gevaar vir die Nasionale Park inhou, is indringing van uitheemse plantegroei wat vanaf Nature’s Valley 
afkomstig is.  Indringerplante hou die gevaar in dat dit baie aggressief kan versprei en synde sterker mededingers, kan 
hulle inheemse plante in die proses uitboer.   Die nadelige gevolge hiervan is onder meer ’n afname in biodiversiteit, 
ontwrigting van daardie natuurlike ekologiese prosesse wat die bos en fynbos onderhou, groter waterverbruik, ’n 
kleiner kapasiteit om wildlewe (voëls, insekte, bokkies ens) te onderhou en die vestiging van ’n nuwe habitat vir 
uitheemse inwoners in die natuur.  Wattel-, denne- en gombome kan baie gou vervuil en ’n bosopstand vorm, wat weer 
ernstige brandgevaar inhou.  
 

As huiseienaars en tuiniers behoort ons daarop bedag te wees dat indringerplante maklik na omliggende areas kan 
versprei.  Sommige uitheemse plante wat in Suid-Afrika aangeplant is, is so vernietigend dat dit groot gebiede bos en 
fynbos in ’n ommesientjie kan oorneem en versmoor. In die lande van hul herkoms word hul aanwas deur natuurlike 
vyande (bv insekte en swamme) in bedwang gehou.  Hier in Suid-Afrika het hulle egter nie natuurlike vyande nie en 
kan dus gedy.   
  
Die uitroeiing van indringerplantspesies word deur die Wet op die Bewaring van Landbouhulpbronne, Wet No 43 van 
1983 beheer. Regulasies 15 en 16 van hierdie Wet is sedertdien gewysig en het in 2001 as wet van krag geword.  
Probleemplante word in hierdie wet gelys. ’n Paneel van deskundiges het die probleemplante in die betrokke kategorieë 
geklassifiseer. Hierdie lys is wyd bekend gemaak en is ook aan die Suid-Afrikaanse Kwekery-vereniging en landbou-
unies voorgelê vir kommentaar. Die drie kategorieë waarin indringerplante verdeel word, is soos volg: 
 

-  Kategorie 1-plante word as onkruid beskou en moet onverwyld verwyder word.  
- Kategorie 2-plante moet verwyder word, tensy die grondeienaar in besit is van ’n sertifikaat wat deur die 
streekskantoor van die departement van landbou daarvoor uitgereik is. Eienaars moet ook onderneem om die 
verspreiding van die plante in toom te hou. Die sertifikaat geld slegs plante wat vir kommersiële doeleindes (hout, 
brandhout, voer of as landbougewasse) aangeplant word.  
- Kategorie 3- plante is hoofsaaklik sierplante wat nie verwyder hoef te word nie, maar wat beheer moet word en 
waarvan nuwe plantjies nie aangeplant mag word nie.  
 

Kwekerye mag nie plante wat in enige van die 3 kategorieë val, in voorraad hou of verkoop nie. 
 

Grondeienaars of die grondgebruiker is daarvoor aanspreeklik om hierdie en ander geïdentifiseerde plante uit te roei. 
Die departement van landbou stel inspekteurs aan wat moet toesien dat dit toegepas word en hierdie plig kan ook aan 
amptenare van plaaslike owerhede gedelegeer word. Indien ’n inspekteur enige sodanige plante op ’n eiendom aantref, 
word ’n direktief uitgereik. Dit verleen wel grasie aan die grondeienaar om die betrokke plante binne ’n bepaalde 
tydperk te verwyder. Indien die tyd verval het en die plante steeds nie uitgeroei is nie, kan ’n boete opgelê word, of die 
Staat kan die plante op die eienaar se koste verwyder.  
 
Miskien verkeer jy onder die indruk dat die plante in jou tuin nie sal versprei nie, maar voëls en insekte word nie deur 
mure en heinings aan bande gelê nie en dis hulle wat die verspreidingswerk doen!  Ander plante weer, word deur die 
wind, wat ook nie grense ken nie,  versprei. In ’n tuin lyk dit nie aldag of sekere plante, soos bv selonsrose, indringers 
kan wees nie, maar as hul sade eers by ’n waterstroompie beland het, groei hulle oordadig, smoor die stroompie en kort 
voor lank word die beskikbaarheid van water beïnvloed.  Baie van die plante beskik boonop oor die potensiaal om ook 
op ander maniere, soos bv deur die wortelstelsel of deur stiggie-vorming voort te plant.   

Beheer van indringerplante maak ook voorsiening vir die beheer oor saad en vegetatiewe voortplantingsbronne en sluit 
die rehabilitasie van grond in nadat die indringers uitgeroei is. Beheermaatreëls hang natuurlik af van die betrokke 
omgewing, die grondtipe, die tipe indringer wat ter sprake is en die omvang van die indringing. Die metode wat in die 
bepaalde omstandighede koste-effektief is en die minste omgewingsversteuring in die hand werk, sal telkens die 
aangewese metode wees. Die meeste indringerplante is uiters geharde plante wat meebring dat opvolg-aksies dikwels 
onderneem moet word.  
 

Wanneer ’n mens probleemplante uitroei, moet jy altyd op ’n omgewingsvriendelike wyse te werk gaan. So 
byvoorbeeld is dit tussen Augustus en Januarie die broeiseisoen van die meeste voëls wat in die Suid-Kaap voorkom en 
die verwydering van ’n boom met neste in die tyd, sal uiters skadelik wees.  Watter uitroeiingsmetode ook al gebruik 
word, of dit nou meganies, chemies of biologies is, moet hierdie en ander omgewingsfaktore te alle tye in ag geneem 
word. 
 

Ons wat ons in die hartjie van wonderlike inheemse bos en fynbos bevind, met duineplantegroei op ons drumpel, het 
toegang tot ’n ryke verskeidenheid van inheemse plante en ons het dus die geleentheid om lieflike inheemse tuine aan 
te lê wat min onderhoud verg, en wat boonop voëls, vlinders en insekte lok.  Voorts hoef inheemse tuine nie so gereeld 
natgelei te word nie, aangesien die gewone, gemiddelde reënval meestal voldoende is. 
 

Afskrifte van die brosjure, “Nature’s Valley Invasive Plants”, word by die Bewarea se inlingtingspakket ingesluit, maar 
kan ook by die Nature’s Valley Trust se kantoor bekom word.  Ons sal u ook met raad kan bedien oor wat benodig 
word vir inheemse tuinbou en ons kan u ook verwys na verskaffers van inheemse plante. Verdere inligting omtrent 
indringerplante is beskikbaar by WeedBuster se blitslyn (0800 005 376), of by die webtuiste 
(http://www.dwaf.gov.za/wfw). 
 

Voel asseblief vry om Daniël Cloete te kontak via e-pos (info@naturesvalleytrust.co.za) of foon (044 531 6820 / 
083 565 5563) as U enige kommentaar, voorstelle of vrae het oor die hulpbronregister of as u enige idees het vir 
projekte vir die stedelike bewarea om aan te pak. 

NVT – kantoor:  die groot skoonmaak  

 

Die kantoor is gedurende Desember met die hulp van Chrissie Cloete van hoek tot kant skoongemaak en gepoets. Dit 
was baie nodig! Ons wil graag ook vir Marina Niven van harte bedank vir die pragtige nuwe gordyne wat sy vir die 
kantoor gemaak en geskenk het. Dit het die skoonmaakpoging behoorlik afgerond.  Kom maak gerus ’n draai by die 
kantoor wanneer u weer in Nature’s Valley is of vir welke rede ook al in die omgewing van die kantoor is. 

Nature’s Valley Monitor 
’n Opwindende weeklikse blog – die Nature’s Valley Monitor – is vir Nature’s Valley begin.  Die blog is die inisiatief 
van Robert Kleyn, ’n inwoner van Nature’s Valley wat dan ook die blog modereer. 
 

Die monitor bied ’n wonderlike interaktiewe geleentheid aan die talle mense wat so lief is vir Nature’s Valley, maar 
wat slegs vir vakansie hiernatoe kan kom, om ook gedurende hul afwesigheid op die hoogte van plaaslike gebeure te 
bly. Dit is ook ’n manier om inligting vinnig bekend te maak en om terugvoering te ontvang, terwyl dit ook as ’n 
besprekingsforum kan dien. 
 

Deur die Monitor hoop ons om alle besorgde partye gefokus te hou op bewaringsaangeleenthede, terwyl dit ook die 
geleentheid bied om buitestanders omtrent die uitsonderlike natuurskoon van Nature’s Valley en die omliggende 
omgewing in te lig. 
 

Die adres is:  http://www.naturesvalleymonitor.blogspot.com. Daar is ook geleentheid om daarop in te skryf en so 
weeklikse nuus direk per e-pos te ontvang. 



 

 
 
 
 

 
 
 
 
 
 
 
 
 
 
 
 
 
 
 
 
 

Ons Befondsers & Vennote�
Sonder die steun van die volgende organisasies sou die Nature’s Valley Trust nie in staat gewees het om te bereik 
wat hy wel tot op hede vermag het nie.  Ons opregte dank gaan aan die befondsingsagentskappe en organisasies wat 
ons projekte moontlik gemaak het. 

Dit bly ons doelwit en motivering.  Dit was danksy donasies, hoofsaaklik deur die gemeenskap van Nature’s Valley dat die Trust in 
2001 gestig is en sedertdien aan die gang kon bly.   
 

ENIGE DONASIE AAN DIE NATURE’S VALLEY TRUST,  

ONGEAG HOE GROOT OF KLEIN, IS VAN GROOT WAARDE 
 

Alle skenkings sal aangewend word om projekte van die Nature’s Valley Trust mee te bedryf.  Stuur asseblief ‘n e-pos of stuur die 
donasie vorm (wat hieronder verskyn) aan Daniël Cloete.  Oorweeg asseblief om u donasie ‘n maandelikse of jaarlikse herhaal 
donasie te maak aan die Nature’s Valley Trust en dui dit aan op die donasie vorm. 
 

�  
�
Stuur asseblief of ‘n epos (info@naturesvalleytrust.co.za) of faks (086 514 5946) die vorm aan Daniël Cloete: 
 

Bank besonderhede:  Nature's Valley Trust, Standard Bank:    Tak:  Jan Smuts   Takkode:  420 512 vir tjek of 004 205 
inbetalings of 004 205 as u van ‘n elektroniese bank diens gebruik wil maak;    Rekening:  001913859 
 
Naam:    

 

Adres: 

 

 

Erf in Nature's Valley:  
  

Tel: 
  

Sell nommer:  
 

 

E-pos adres: 
 

 

Donasie Bedrag: 
  

Maandelikse/Jaarlikse Donasie: 

A & J Dick Trust, Albertyn Familie, Albertse Familie, Amrich Trust, J Allen, Anderson Familie, G Antrobus, Allison Familie, R 
Barker, D Barnes, MC Basson, CM Bath, GE Bath, S Bekker, Bhejane 4X4 Adventures, Biesenbach Familie, J Blaine , D 
Blaine , FH Blignaut, C Bothner, Bouwer Familie, IH Braatvedt, Brand Familie, Breen Familie, R Browne, G Buchner, 
Callaghan Familie, ML Carstens, Cameron Familie, Campbell Familie, CEPF, N Coetzee, Cooper Familie, Corbitt Familie, 
Coulson Familie, Cronje Familie,   JP & BA Daffue,  Dalrymple Familie, J Dann, H De Clercq, De Bruyn Familie, De Clercq 
Familie, R De Muelenaere, Dedwith Familie, LW Dekker, J De Wet, Die Boord, Dreyer Familie, L Du Plessis, A and M Du Toit, 
MM Du Toit, Duff Familie, M Dugmore, Dyk Familie, Ellison Familie, S Engelbrecht, Erens Familie, Esterhuizen Familie, 
Excelsior Farm, Faber and Le Roux, M Fassler, Findlay Familie, Firth Familie, Flemming Familie, Fox M, Frankies Familie, 
Gerber R, Gibson, Gilbert P, Ginn Familie, Girdwood Familie, Goeller Familie, BH Gold, HA Graham, D Grant, Green Trust, 
RP Greiner, T Grobicki, G Grobler, Andre & Maritha Hamman, P & M Hammes, Harmse Familie, Harpur Familie, Harris 
Familie ,Guy Hayward, Gordon Hayward, M Hepburn, D Heyns, G Heyns, G Hobbs, M Hobbs, HJ Hover, Inkwazi Trust, HB 
Isherwood, IUCN, P Jackson, Jensen Familie, J Johannson, JH Johnson, KM Kamp, B Keeble, B and P Kemp, B Kerswill, 
Kirsten Familie, Klein Familie, Koekemoer Familie, Koen Familie, Emile Kotze,  Kriegler Familie, Krone Familie, MN Kroon, AJ 
Kruger, W Kruger, Kruyshaar Familie, L Langton, AW Lategan, L le Clus, F le Roux, le Roux Familie, David & Shirley Levy, 
Levy Familie, Nicholas Littlefair, Liversidge Familie, GP Lombard, Lyell Trust, Mackenzie Familie, Des & Karin Mahony, MJ 
Marchand, J Martin, B Marx, D Mason-Jones, WG McIlleron, Mitchells Brewery, G Montgomery, Moore Familie, Mossienes, 
Mudge Familie,  Murphy Familie, Myburgh Familie, R Nichol, P Niven P, C Noble, JA Noble, NVRA, AL Ochse, Julia Oliver, 
CP Oosthuizen, D Oscroft, Page Familie, Parkhurst Familie, G Paterson, Perlman Familie, P Perry, A Pienaar, N Pienaar,  G 
Player, A Powrie, The Praetor Trust, PC Pretorius, Prinsloo Familie, PJ Quarmby, Rademan Familie, J Rae, Rattray Familie, 
M Read, DM and P Rich, M Richards, Roan Lodge Trust, Rosenthal Familie, Roux Familie, IL Shires, J Shires, Sinbosh 
Familie, Sinclair Familie, DW Smith, Staples Familie, Streicher Familie, I Strydom, A Sturgess, Sturgess Grandchildren, The 
Tony and Lisette Lewis Foundation, S Taylor, Thalassa Trust, JB Theron, T Timson, Taute Trust, Tsitsikamma Ladies Forum, 
Van De Pijpekamp Familie, Van der Hoven Familie, Van der Merwe Familie, L Van der Walt, Van der Westhuyzen Familie, A 
Van Hasselt, C Van Hasselt, G Van Hasselt, J van Hasselt, Van Heyningen Familie, C Van Melle Kamp, HJ Van Niekerk, K 
Van Niekerk, ML van Niekerk, MS Van Tonder, RR van Wyk, PR Van Zyl, JB Venter, RH Venter, P Vichos, SF Viljoen, C 
Visser, Von Holten Familie, Wagener Familie, Watt Familie, C Wessels, I Wessels, B Whall, Whitesides Familie, Whyte 
Familie, R Wilmot, Wiswe Familie, Withers Familie, D Woode, MS Woolf, R Young, WWF-SA, DL Zoeller. 

BESOEK ONS WEBWERF: 
www.naturesvalleytrust.co.za 

Nature’s Valley Trust 
Pos Bus 230, Die Crags, 6602 

Telefoon:  044 531 6820 / Faks:  086 514 5946   
 E-pos:  info@naturesvalleytrust.co.za 

 


